
I. ԸՆԴՀԱՆՈՒՐ ԴՐՈՒՅԹՆԵՐ
1. Մրցույթը
1.1. Հայագիտական ուսումնասիրությունները ֆինանսավորող համահայկական հիմնադրամը (այսուհետ՝ Հիմնադրամ)՝ առաջնորդվելով ՀՀ կառավարության 2001 թվականի նոյեմբերի 17-ի N 1122 որոշմամբ հաստատված գիտական և գիտատեխնիկական գործունեության պայմանագրային (թեմատիկ) ֆինանսավորման կարգով կազմակերպում է «Հայկական ուտեստների և տոնածիսական համակարգերի ուսումնասիրություն» մրցույթը (այսուհետ` Մրցույթ):
1.2. Մրցույթն իրականացվում է երկու առանձին ուղղություններով` 

Ուղղություն 1: հայկական ուտեստի համակարգի ուսումնասիրություն 
Ուղղություն 2: հայկական տոնածիսական համակարգի ուսումնասիրություն

և ուղղված է գիտական ժամանակակից մեթոդաբանությամբ մինչ այժմ իրականացված հետազոտությունների ամփոփմանն ու նոր հետազոտությունների իրականացմանը, ինչպես նաև արդյունքների հանրայնացման հայեցակարգի մշակմանը, ինչը կհանդիսանա գիտական հենք` ազգային խոհանոցին, տոնակատարություններին, ծեսերին, խաղերին նվիրված պետական միջոցառումների պատշաճ կազմակերպման համար:
1.3. Մրցույթն իրականացվում է գիտական և գիտատեխնիկական գործունեության «Հասարակական գիտություններ» և «Հայագիտություն և հումանիտար գիտություններ» բնագավառներով (Հավելված N 2.1)։
1.4. Մրցույթին ներկայացվող գիտական նախագիծը (այսուհետ՝ Նախագիծ (Հավելված N 2.4)) պետք է լինի հավակնոտ, խոստումնալից և իրագործելի։
1.5. Մրցույթի հրավերի փաթեթը սահմանում է դրան դիմելու կարգը, չափանիշները, Հայտերի գնահատման փուլերը և Նախագծերի ֆինանսավորումն ու հաշվետվողականությունը:

2. Նպատակը
2.1. Մրցույթի նպատակներն են. 
Ուղղություն 1: հայկական ուտեստի համակարգի ուսումնասիրություն
· խթանել հայկական ուտեսների համակարգի ուսումնասիրությունները,
· ներկայացնել հայկական ուտեստի համակարգը ուտեստի մարդաբանության ժամանակակից մոտեցումների ու տեսական հարցադրումների հիմամբ, 
· համառոտ ներկայացնել Հայաստանի Հանրապետության և Արցախի տարածքում ուտեստի համակարգի բնութագիրը․ կերակրատեսակներ, հացկերույթի մշակույթ, ուտեստ-առօրեականության, ուտեստ-տոնածիսական մշակույթ համակարգերի առանձնացմամբ,
· ներկայացնել ՀՀ մարզերի և Արցախի 4-5 հարգի ուտեստ, տալով վերջիններիս բաղադրատոմսը, ներկայացնելով այդ ուտեստի ազգաբանական բնութագիրը ազգագրական նյութերի, աղբյուրների, մամուլի տեղեկությունների, այլ ռեսուրսների հիման վրա, դիտարկել ուտեստի գործածության շրջանակներն ու սահմանները առօրյա, տոնական, ծիսական կյանքում,
· ստեղծել նոր ուսումնասիրություններ հայկական ուտեստի ամբողջական համակարգի վերաբերյալ,
· գաղափար ձևավորել թեմայի վերաբերյալ մինչ այժմ կատարված հետազոտական աշխատանքների և համապարփակ ուսումնասիրության ծավալների վերաբերյալ:
Ուղղություն 2: հայկական տոնածիսական համակարգի ուսումնասիրություն
· խթանել ազգային տոնածիսական համակարգի ուսումնասիրությունները,
· ուսումնասիրել հայկական տոների և ծեսերի ձևավորման պատմական ընթացքը, առանձին տոների և ծեսերի ծագումն ու նրանց փոխկապակցվածությունը,
· քննության առնել հասարակության շրջանում տոնածիսական համակարգի դրսևորումներն ու առանձնահատկությունները,
· ներկայացնել հայության շրջանում ներկայումս առավել տարածված տոներն ու ծեսերը (ըստ ՀՀ մարզերի և Արցախի՝ 4-5-ական տոն և ծես), դրանց ընթացակարգերն ու դրսևորումներն ըստ պատմաաշխարհագրական տարբեր միջավայրերի (մարզեր, համայնքներ, քաղաքներ, գյուղեր),
· պարզաբանել հայկական տոնածիսական համակարգի զբոսաշրջային գրավչությունը
· ձևավորել հայկական տոների և ծեսերի վերաբերյալ (կազմակերպում, մասնակցություն, ընթացք, ավարտ և ամփոփում) տեղեկատվական բազա,
· ստեղծել նոր ուսումնասիրություններ հայկական տոնածիսական ամբողջական համակարգի վերաբերյալ:
 
3. Խումբը
3.1. Նախագիծը մշակում և իրականացնում է գիտահետազոտական խումբը (այսուհետ՝ Խումբ), որը կազմված է 2 անդամից (Խմբի ղեկավար և կատարող):
3.2. Խմբի ղեկավարը և կատարողը Նախագծի իրականացման ընթացքում պետք է հանդիսանան Հայաստանի Հանրապետության քաղաքացիներ կամ ռեզիդենտներ, ինչպես նաև բնակվեն Հայաստանի Հանրապետությունում:
3.3. Խմբի անունից հանդես է գալիս միայն Խմբի ղեկավարը:

4. Խմբի ղեկավարը
4.1. Խմբի ղեկավար կարող է լինել այն անձը, ով՝
· ունի գիտական աստիճան,
· հիմնական/պայմանագրային հիմունքով աշխատում և զբաղվում է հետազոտական գործունեությամբ (պրոֆեսոր, դասախոս, հետազոտող, կամ դրան համարժեք պաշտոն զբաղեցնող) Հայաստանի որևէ հետազոտական հաստատությունում (բուհ, գիտական կենտրոն)։
4.2. Խմբի ղեկավարը վերջին 5 տարիների համար «Հասարակական գիտություններ» և «Հայագիտություն և հումանիտար գիտություններ» բնագավառի մասնագիտություններով պետք է ներկայացնի`
· հրապարակումներ ՀՀ-ի գիտական հանդեսներում,
· կամ 1 Մենագրություն,
4.3. Խմբի ղեկավարը  պատասխանատու է Խմբի ձևավորման համար և հանդես է գալիս Խմբի անունից:

5. Խմբի  անդամները
5.1. Խմբում պետք է ընդգրկվի`
· 2 անդամ 
5.2. Խմբի անդամները (ներառյալ Խմբի ղեկավարը) չեն կարող ընդգրկվել սույն Մրցույթին ներկայացված մեկից ավելի Հայտերում։ 

6. Կազմակերպությանը ներկայացվող պահանջները
6.1. Կազմակերպությունը պետք է լինի Հայաստանի Հանրապետության պետական բյուջեի գիտական և գիտատեխնիկական գործունեության բազային ֆինանսավորմամբ ծրագիր իրականացնող։
6.2. Կազմակերպությունը պետք է աջակցի Նախագծի իրականացմանը։
6.3. Կազմակերպությունը Խմբի ղեկավարին է տրամադրում Կազմակերպության (բուհի ֆակուլտետի) գիտական խորհրդի եզրակացությունը, որտեղ նշվում է Նախագծի համապատասխանությունը, կարևորությունը և արդիականությունը Կազմակերպության գիտական ուղղություններին։
6.4. Կազմակերպությունը հասանելիություն է ապահովում առկա ենթակառուցվածքներին և սարքավորումներին։
6.5. Ֆինանսական նախահաշվի (այսուհետ՝ Նախահաշիվ), «Այլ ծախսեր» հոդվածի «Վերադիր ծախսեր» ենթահոդվածով նախատեսված ֆինանսական միջոցներով Կազմակերպության ղեկավարն ապահովում է Նախագծի կատարման համար անհրաժեշտ պայմաններ ստեղծելուն ուղղված ծախսերը։
6.6. Կազմակերպության, Հիմնադրամի և ֆինանսավորման երաշխավորված ղեկավարի միջև ՀՀ «Քաղաքացիական օրենսգրքով» սահմանված կարգով կնքվում է «Գիտական և գիտատեխնիկական գործունեության պայմանագրային (թեմատիկ) ֆինանսավորման շրջանակներում «Հայկական ուտեստների և տոնածիսական համակարգերի ուսումնասիրություն» Մրցույթի համար դրամաշնորհի ձևով տրամադրվող ֆինանսական աջակցության գումարների օգտագործման մասին» եռակողմ պայմանագիր (այսուհետ՝ Պայմանագիր)։

7. Ժամկետները 
7.1. Նախագծի իրականացման տևողությունը 12 ամիս է: 
7.2. Մրցույթին դիմելու վերջնաժամկետն է 2023 թվականի ապրիլի 07-ը:
7.3. Պայմանագրերը կնքվում են Մրցույթի արդյունքները հայտնի դառնալուց հետո՝ 10-օրյա ժամկետում:
7.4. Նախագիծը սկսվում և իրականացվում է Պայմանագրում նշված ժամկետներում:

8. Ակնկալվող արդյունքները
8.1. Նախագծի կատարման 12 ամիսը լրանալուց հետո Խմբի անդամները պետք է.
· ներկայացնեն հետազոտության ամբողջական գիտական տեքստը,
· ներկայացնեն հետազոտության արդյունքների հանրայնացման հայեցակարգ,
· Մասնակցեն հետազոտության արդյունքների հիման վրա կազմակերպվող հանրայնացման միջոցառումների աշխատանքներին` որպես փորձագետներ:

8.2. Որպես Նախագծի արդյունք ներկայացված գիտական հրապարակումներում հեղինակի աշխատավայր պետք է նշվի Կազմակերպությունը:
8.3. Նախագծի շրջանակներում իրականացված հետազոտության արդյունքները հրապարակելիս անհրաժեշտ է նշել Հիմնադրամի կողմից ստացած աջակցության մասին.
· Հետազոտությունն իրականացվել է Հայագիտական ուսումնասիրությունները ֆինանսավորող համահայկական հիմնադրամի ֆինանսական աջակցությամբ.
Համապատասխան նշման բացակայության դեպքում հրապարակումը չի համարվելու Նախագծի արդյունք, հետևաբար՝ չի ընդունվելու հաշվետվության մեջ։
8.4. Նախագծի կատարման արդյունքում գիտական և գիտատեխնիկական գործունեության «Հասարակական գիտություններ» և «Հայագիտություն և հումանիտար գիտություններ» բնագավառի մասնագիտություններով հայտը չպետք է գերազանցի 4000.0 հազար ՀՀ դրամը և պետք է ներառի խմբի անդամների աշխատավարձերն ու անհրաժեշտ այլ ծախսերը:
8.5. Նախագծի իրականացման ընթացքում Խմբի անդամներն անհրաժեշտության դեպքում պետք է ապահովեն Նախագծի վերաբերյալ գիտահանրամատչելի նյութերի ստեղծում և հանրայնացում (հարցազրույցներ, հրապարակումներ գիտահանրամատչելի ամսագրերում, տեսանյութերի ստեղծում և տարածում, լայն լսարանի համար քննարկումների կազմակերպում և այլն), որոնք հաշվի կառնվեն Խորհրդի կողմից ամփոփիչ հաշվետվությունն ընդունելու մասին եզրակացություն տալիս:

II. ՀԱՅՏԻ ԼՐԱՑՄԱՆ ԵՎ ՆԵՐԿԱՅԱՑՄԱՆ ԿԱՐԳԸ 

9. Հայտ ներկայացնելը
9.1. Հայտը լրացնում և ներկայացնում է Խմբի ղեկավարը։ Հայտի ուղարկման վերջնաժամկետն է  2023 թվականի ապրիլի 07-ը:
9.2. Թղթային տարբերակով Խմբի ղեկավարը Հիմնադրամ (աշխատանքային օրերին՝ ժամը 09:00-13:00 և 14:00-18:00 (Մարշալ Բաղրամյան պող․, 24, 1-ին հարկ) է ներկայացնում հետևյալ փաստաթղթերը՝
· Խմբի ղեկավարի դիմումը (Հավելված N 2.2),
· Նախահաշիվը,
· Կազմակերպության (բուհի ֆակուլտետի) գիտական խորհրդի եզրակացությունը, որտեղ նշվում է Նախագծի համապատասխանությունը, կարևորությունը և արդիականությունը Կազմակերպության գիտական ուղղություններին,
· կատարողի վերջին դիպլոմների պատճենները, իսկ ասպիրանտ կամ ուսանող հանդիսանալու դեպքում՝ համապատասխան տեղեկանք(ներ)ը,
· Խմբի ղեկավարի և անդամի մասնագիտական ինքնակենսագրությունները (CV)։
9.3. Անհրաժեշտության դեպքում կարող են պահանջվել այլ փաստաթղթեր։
9.4. Մրցույթի վերաբերյալ լրացուցիչ տեղեկատվություն և խորհրդատվություն կարելի է ստանալ Հիմնադրամի տնօրինությունից, հեռախոս՝ +(374 93)720055, էլեկտրոնային փոստ՝ info@haygithimnadram.am

10. Նախահաշիվը
10.1. Նախահաշիվը կազմված է «Աշխատանքի վարձատրություն» և «Այլ ծախսեր» հոդվածից: «Այլ ծախսեր» հոդվածը բաղկացած է «Սարքեր, նյութեր և ծառայություններ», «Գործուղումներ» և «Վերադիր ծախսեր» ենթահոդվածներից (Հավելված 2.5)։
10.2. Նախահաշվի «Աշխատանքի վարձատրություն» հոդվածում Խմբի անդամների  աշխատանքի ամսական վարձատրության  չափն ընդունել միջինում 150.0 հազար դրամ (ներառյալ հարկերը և այլ պարտադիր վճարները):

III. ՀԱՅՏԵՐԻ ԳՆԱՀԱՏՈՒՄԸ 
11. Հայտերի համապատասխանությունը Մրցույթի պայմաններին
11.1. Հիմնադրամը ուսումնասիրում է Մրցույթին ներկայացված Հայտերի համապատասխանությունը Մրցույթի պայմաններին:
11.2. Ստուգման արդյունքները տրամադրում է Հայտերի գնահատման համար ստեղծված Խորհրդին:
11.3. Խորհրդի կողմից քննարկվում է Հայտը փորձաքննության ենթարկելու հարցը:
11.4. Խորհուրդը հաստատում է փորձաքննության ենթակա Հայտերի ցանկը:

12. Փորձաքննությունը
12.1. Խորհուրդը Հիմնադրամի հետ համատեղ մշակում և հաստատում է Հայտերի փորձաքննության գնահատման թերթիկները և վարման կարգը:

13. Փորձաքննության առաջին փուլը
13.1. Փորձաքննության ընթացքում հաշվի են առնվում Նախագծի ընդարձակ ամփոփագիրը (Հավելված 2.3), Խմբի ղեկավարի գիտական հետագիծը, մասնագիտական ինքնակենսագրությունը (CV), Կազմակերպության համապատասխանությունը Նախագծի նպատակներին, համաձայնության սկզբունքով ձևավորում է առաջին փուլը հաղթահարած և փորձաքննության հաջորդ փուլ անցած Հայտերի ցանկը:
13.2. Փորձաքննության առաջին փուլը չհաղթահարած Հայտերի Խմբի ղեկավարները տեղեկացվում են այդ մասին:
13.3. Փորձաքննության երկրորդ փուլը
13.4. Փորձաքննության առաջին փուլը հաղթահարած Հայտերը ենթարկվում են գիտական փորձաքննության, իսկ Խմբի ղեկավարների և համաղեկավարի հետ անցկացվում են հարցազրույցներ: Այս փուլում գնահատվում են խնդրի արդի վիճակը, նորույթը, հեռանկարը, Կազմակերպությունում իրականացման նախադրյալները, համապատասխանությունը ոլորտի զարգացման միտումներին, աշխատանքի ծավալի և իրականացման ժամկետների հիմնավորվածությունը, համագործակցության նպատակահարմարությունը, Խմբի ղեկավարիև կատարողի որակավորումը և մասնագիտական համապատասխանությունը Նախագծի նպատակներին,  Նախահաշվի հիմնավորվածությունը, ինչպես նաև Մրցույթի առանձնահատկություններից բխող այլ հարցեր:
13.5. Հայտը գիտական փորձաքննության է ենթարկվում առնվազն երկու փորձագետի կողմից: Որպես փորձագետ կարող է հանդես գալ նաև Խորհրդի անդամը։
13.6. Յուրաքանչյուր Հայտի համար փորձագետը լրացնում է գիտական փորձաքննության գնահատման թերթիկը։
13.7. Երկու փորձագետների գնահատականները գիտական փորձաքննության առավելագույն գնահատականի 30 և ավելի տոկոսով տարբերվելու դեպքում Հայտը ենթարկվում է փորձաքննության երրորդ փորձագետի կողմից: Այդ դեպքում գիտական փորձաքննության գնահատականը երեք փորձագետների՝ երկու իրար մոտ գնահատականների միջին թվաբանականն է: Երեք փորձագետների գնահատականների հավասար տարբերությունների դեպքում գիտական փորձաքննության գնահատականը երկու առավելագույն գնահատականների միջին թվաբանականն է։
13.8. Գիտական փորձաքննության ժամանակ փորձագետի առավելագույն գնահատականը կազմում է Հայտի առավելագույն գնահատականի 50 տոկոսը։
13.9. Փորձաքննության գնահատականը երկու փորձագետների գնահատականների միջին թվաբանականն է։
13.10. Հիմնադրամի և փորձագետների կողմից Հայտի բովանդակության, գիտական փորձաքննության ընթացքի և արդյունքի վերաբերյալ տեղեկությունների տրամադրումն այլ անձանց արգելվում է՝ համաձայն «Գիտական և գիտատեխնիկական փորձաքննության մասին» Հայաստանի Հանրապետության օրենքով սահմանված դրույթների։

15. Գնահատման արդյունքները
15.1. Հիմնադրամը փորձաքննության երկրորդ փուլի արդյունքներով ձևավորում է Հայտերի վարկանիշային ցանկ՝ գնահատականների նվազման կարգով և ներկայացնում Խորհրդին՝ քննարկման:
15.2. Խորհուրդը Հիմնադրամի տնօրենին է ներկայացնում Հայտերի գնահատականների վարկանիշային ցանկը:
15.3. Հիմնադրամը, ելնելով Հայաստանի Հանրապետության պետական բյուջեից գիտական և գիտատեխնիկական գործունեության պայմանագրային (թեմատիկ) ֆինանսավորման հատկացումների չափից, որոշում է շեմային գնահատականը և Հիմնադրամի հոգաբարձուների խորհրդի հաստատմանն է ներկայացնում ֆինանսավորման երաշխավորված Հայտերի ցանկը և նախատեսված ֆինանսավորման չափը հաստատելու մասին հրամանի նախագիծը:
15.4. Մրցույթի արդյունքում ֆինանսավորման երաշխավորված Հայտերի ցանկը տեղադրվում է Հիմնադրամի պաշտոնական կայքում:
15.5. Հիմնադրամը Կազմակերպության ղեկավարին տրամադրում է տվյալ Կազմակերպության հաղթող Հայտերի ցանկը և յուրաքանչյուր Հայտի Նախահաշիվը:
15.6. Հիմնադրամը Խմբի ղեկավարին տրամադրում է փորձաքննության արդյունքները և անցողիկ շեմային գնահատականը:

IV. ԱՅԼ ԴՐՈՒՅԹՆԵՐ

16. Հայտի տեխնիկական քննությունը
16.1. Հայտը չի դիտարկվում հետևյալ դեպքերում՝
· չի պարունակում բոլոր անհրաժեշտ փաստաթղթերը,
· չի բավարարում Մրցույթի հրավերի պայմաններին,
· բովանդակությամբ համընկնում է Հայաստանի Հանրապետության պետական բյուջեից և Հիմնադրամի կողմից ֆինանսավորվող կամ ֆինանսավորված որևէ գիտական նախագծի հետ,
· միաժամանակ ներկայացված է ՀՀ ԿԳՄՍՆ Գիտության կոմիտեի կամ Հիմնադրամի կողմից անցկացվող այլ մրցույթներին:

17. Այլ պայմաններ
17.1. Մտավոր սեփականության հեղինակային կամ արտոնագրային իրավունքի օբյեկտ հանդիսացող նյութեր պարունակող Նախագիծը և այնուհետև հաշվետվությունը ներկայացնելու դեպքում Խմբի ղեկավարը պետք է առաջնորդվի «Հեղինակային իրավունքի և հարակից իրավունքների մասին» և «Գյուտերի, օգտակար մոդելների և արդյունաբերական նմուշների մասին» Հայաստանի Հանրապետության օրենքներով սահմանված դրույթներով։
17.2. Նախագծի կատարման ընթացքում Հիմնադրամը կարող է իրականացնել Նախագծի մշտադիտարկում և արդյունքները ներկայացնել Խորհրդին։
17.3. Նախագծի իրականացման 12-րդ ամիսը լրանալուց հետո՝ տասնօրյա ժամկետում, Հիմնադրամ է ներկայացվում ամփոփիչ հաշվետվություն, որի հիման վրա Խորհուրդը տալիս է հաշվետվությունն ընդունելու մասին եզրակացություն։
17.4. Հիմնադրամը կարող է ֆինանսավորման երաշխավորված Նախագծերի անոտացիան և հաշվետվությունը հրապարակել տպագիր կամ էլեկտրոնային եղանակով:
17.5. Հիմնադրամի, Կազմակերպության և ֆինանսավորման երաշխավորված Հայտի Խմբի ղեկավարի միջև կնքվում է Պայմանագիր՝ «17.6.» կետում նշված պայմանագրերի առկայության դեպքում:
17.6. Ֆինանսավորման երաշխավորված Նախագծի Խմբի կատարողների դրամաշնորհի շրջանակներում կնքված պայմանագրերի պատճենները ներկայացվում են Հիմնադրամ:

Հավելված N 2.1
«Հայկական ուտեստի համակարգի ուսումնասիրություն» մրցույթի հրավերի

ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ «ՀԱՍԱՐԱԿԱԿԱՆ ԳԻՏՈՒԹՅՈՒՆՆԵՐ» ԵՎ «ՀԱՅԱԳԻՏՈՒԹՅՈՒՆ ԵՎ ՀՈՒՄԱՆԻՏԱՐ ԳԻՏՈՒԹՅՈՒՆՆԵՐ» ԲՆԱԳԱՎԱՌՆԵՐԸ ԵՎ ՄԱՍՆԱԳԻՏՈՒԹՅՈՒՆՆԵՐԸ՝ ՀԱՄԱՊԱՏԱՍԽԱՆ ԴԱՍԻՉՆԵՐՈՎ

	1. ՀԱՍԱՐԱԿԱԿԱՆ ԳԻՏՈՒԹՅՈՒՆՆԵՐ
5.1 Հոգեբանություն
5.2 Տնտեսագիտություն և գործարարություն
5.3 Մանկավարժական գիտություններ
5.4 Սոցիոլոգիա
5.5 Իրավունք
5.6 Քաղաքական գիտություններ
5.7 Սոցիալական և տնտեսական աշխարհագրություն
5.8 Զանգվածային լրատվություն և հաղորդակցություն
2. ՀԱՅԱԳԻՏՈՒԹՅՈՒՆ ԵՎ ՀՈՒՄԱՆԻՏԱՐ ԳԻՏՈՒԹՅՈՒՆՆԵՐ
6.1 Պատմություն, հնագիտություն
6.2 Լեզվագիտություն, գրականագիտություն
6.3 Փիլիսոփայություն, էթիկա
6.4 Աստվածաբանություն, կրոնագիտություն
6.5 Արվեստագիտություն





Հավելված N 2.2
«Հայկական ուտեստի համակարգի ուսումնասիրություն» մրցույթի հրավերի



ՀԱՅԱԳԻՏԱԿԱՆ ՈՒՍՈՒՄՆԱՍԻՐՈՒԹՅՈՒՆՆԵՐԸ ՖԻՆԱՆՍԱՎՈՐՈՂ ՀԱՄԱՀԱՅԿԱԿԱՆ ՀԻՄՆԱԴՐԱՄԻ
ՏՆՕՐԵՆ ՊԱՐՈՆ ԱՐՄԱՆ ԵՂԻԱԶԱՐՅԱՆԻՆ
ՔԱՂԱՔԱՑԻ  ________________________________
  (անուն հայրանուն)
______________________________ից
	(ազգանուն)
________________________________
(հասցե)
________________________________
(հեռախոս)
ԴԻՄՈՒՄ
Խնդրում եմ ընդունել Գիտական և գիտատեխնիկական գործունեության պայմանագրային (թեմատիկ) ֆինանսավորման շրջանակներում «Հայկական ուտեստների և տոնածիսական համակարգերի ուսումնասիրություն» մրցույթին մասնակցության «_________________» վերնագրով հայտը:
Դիմող՝_____________________	(_________________________)
   (ստորագրություն)	   (անուն, ազգանուն)
«____» ________________ 2023թ.


Հավելված N 2.3
«Հայկական ուտեստների և տոնածիսական համակարգերի ուսումնասիրություն» մրցույթի հրավերի




Նախագծի վերնագիրը

	




Ընդարձակ ամփոփագիրը

Ընդարձակ ամփոփագիրը գնահատվում է փորձաքննության առաջին փուլում, հարկավոր է ներկայացնել հայերեն և անգլերեն, մինչև 2 էջ։ 
Ընդարձակ ամփոփագիրը պետք է լինի Նախագծի հակիրճ տարբերակը և շեշտադրի հետազոտության կարևորությունն ու  նպատակահարմարությունը: 


	





Հավելված N 2.4
«Հայկական ուտեստների և տոնածիսական համակարգերի ուսումնասիրություն» մրցույթի հրավերի
Նախագիծ
Ներկայացնել հայերեն, մինչև 12 էջ՝ ներառյալ գրաֆիկները, գծագրերը, լուսանկարները և գրականության ցանկը.
1. Ուղղությունն ըստ Հրավերի 1.3 կետի
	



2. Համառոտ բնութագիրը (անոտացիա)
	



3. Հետազոտական խնդրի վերաբերյալ գիտելիքների ներկա վիճակի մասին վերլուծությունը
	



4. Ծրագրի նպատակները և խնդիրները
	



5. Հետազոտական նախագիծը
	



6. Իրականացման միջոցներ։ Մեթոդները
	



7. Օրացուցային պլանը (ըստ եռամսյակների կամ Գանտի աղյուսակ)
	



8. Խմբի ձեռքբերումները տվյալ ոլորտում
	



9. Ծրագրի զարգացման հեռանկարները (ռիսկերը և հնարավորությունները)
	



10. Ակնկալվող արդյունքների քանակական և որակական ցուցանիշներ
	



11. Օգտագործված գրականության ցանկ
	





Հավելված N 2.5
«Հայկական ուտեստների և տոնածիսական համակարգերի ուսումնասիրություն» մրցույթի հրավերի

ԾԱԽՍԵՐԻ ՆԱԽԱՀԱՇԻՎ[footnoteRef:1] [1:  Միավորն ընդունել հազար դրամը] 

Հայտի ծածկագիրը _____________________________________
(ձևավորվում է Համակարգի կողմից)
հազար դրամ
	1. ԱՇԽԱՏԱՆՔԻ ՎԱՐՁԱՏՐՈՒԹՅՈՒՆ
(ներառյալ եկամտային հարկ)

	
	2023 թ. 
	2024 թ.

	Ազգանուն, անուն, հայրանուն
	Ամսական գումարը
	Ամիսների քանակը
	Պահանջ-վող գումարը
	Ամսական գումարը
	Ամիսների քանակը
	Պահանջ-վող գումարը

	1)
	
	
	
	
	
	

	2)
	
	
	
	
	
	

	ԸՆԴՀԱՆՈՒՐ ԳՈՒՄԱՐԸ
	
	
	

	2. ԱՅԼ ԾԱԽՍԵՐ, այդ թվում

	
	2023 թ.
	2024 թ.

	2.1. ՍԱՐՔԵՐ, ՆՅՈՒԹԵՐ ԵՎ ԾԱՌԱՅՈՒԹՅՈՒՆՆԵՐ (150,0 հազար ՀՀ դրամը գերազանցող բոլոր ծախսերը հիմնավորել ծախսերի նախահաշվի մեկնաբանության մեջ)

	1)
	
	

	2)
	
	

	
	
	

	ԸՆԴՀԱՆՈՒՐ ԳՈՒՄԱՐԸ
	
	

	2.2. ԳՈՐԾՈՒՂՈՒՄՆԵՐ (հիմնավորել ծախսերի նախահաշվի մեկնաբանության մեջ)

	1) տեղական գործուղումների տրանսպորտային ծախսեր
	
	

	2) տեղական գործուղումների օրապահիկ
	
	

	
	
	

	ԸՆԴՀԱՆՈՒՐ ԳՈՒՄԱՐԸ
	
	

	2.3. ՎԵՐԱԴԻՐ ԾԱԽՍԵՐ

	վերադիր ծախսեր
	
	

	ՀԱՅՑՎՈՂ ԸՆԴՀԱՆՈՒՐ ԳՈՒՄԱՐԸ
	
	



Խմբի ղեկավար՝	_______________________	_______________________
(ստորագրություն)	(անուն, ազգանուն)

Կազմակերպության ղեկավար`	____________________________	_______________________
(ստորագրություն)	(անուն, ազգանուն)

Կազմակերպության գլխավոր հաշվապահ՝	_______________________	________________________ 
(ստորագրություն)	(անուն, ազգանուն)


ԾԱԽՍԵՐԻ ՆԱԽԱՀԱՇՎԻ ՄԵԿՆԱԲԱՆՈՒԹՅՈՒՆ

Հիմնավորել Նախահաշվի 150,0 հազար ՀՀ դրամը գերազանցող բոլոր ծախսերը:

